
Izhorni Panel za Zalbe i Predstilvke 

A nr. 193/2013 

Paneli Zgjedhor per Ankesa dhe Parashtresa (PZAP), ne panelin e perbere nga 
gjyqtaret: Muhamet Rexha kryesues, Xhevdet Abazi dhe Ferit Osmani anetare, duke 
vendosur perkitazi me ankesen e subjektit politik Lidhja Demokratike e Kosoves 
(LDK), dega ne Ferizaj, paraqitur kunder subjektit politik Partia Demokratike e 
Kosoves (PDK), dega ne Ferizaj, per shkak te vendosjes se posterit ne shenja publike 
te trafikut, per Zgjedhjet Lokale, ne seancen e panelit te mbajtur me 09.10.2013, mori 
kete: 

VENDIM 

Miratohet si e bazuar ankesa e subjektit politik Lidhja Demokratike e Kosoves 
(LDK), dega ne Ferizaj, keshtu qe subjektit politik Partia Demokratike e Kosoves 
(PDK), dega ne Ferizaj i shqiptohet denimi me gjobe ne vlere prej 5400 (pesemije e 
katerqind) euro, te cilen detyrohet ta paguaj ne afat prej 15 (pesembedhjete) dite nga 
dita e pranimit te ketij vendimi. 

Arsyetim 

PZAP-i, ka pranuar nje ankese me daten 07.10.2013, nga subjekti politik LDK, me 
te cilen pretendohet se me 06 tetor 2013 rreth ores 16:00 ne rrugen" Deshmoret e 
Kombit " ne Ferizaj militante te subjektit politik PDK, kane vendosur posterin e 
kandidates per delegate Vjollca Musolli ne shenjen publike te trafikut. 
Parashtruesi i ankeses thekson se me kete rast eshte bere shkelje e Ligjit per Zgjedhjet 
e Pergjithshme neni 33 pika b. Parashtruesi i ankeses ka bashkangjitur nje fotografi si 
deshmi. 

PZAP-i, e informoi subjektin politik PDK ne kuptim te nenit 4 paragrafi 3 te 
Rregullave dhe Procedurave te PZAP-it, me date 07.10.2013, per ankesen qe eshte 
bere ndaj ketij subjekti politik dhe ka kerkuar qe te pergjigjet ndaj ankeses deri me 
date 08.10.2013, ne ora 18:00. 

Sipas afatit te caktuar, PZAP-i, pranoi pergjigjen e kerkuar nga subjekti politik PDK, 
ne te cilen deklaron se jane te pa baza pretendimet e LDK-se lidhur me shkeljen e 
nenit 33 pika b te LZP-se, duke shtuar se pamja e posterit te kandidates Vjollca 
Musliu nuk e ka mbuluar ne asnje menyre shenjen e komunikacionit dhe ky poster 
eshte hequr me te kuptuar se eshte vendos ne shtyllen e shenjes. Prandaj me kete rast 
subjekti politik ne pergjigjen e saj ne ankese pretendon se nuk eshte shkelur asnje 
rregull e Kodit te Miresjelljes per subjektet politike dhe ka propozuar qe te hidhen 
poshte pretendimet ankimore te LDK-se site pa baza. 

PZAP-i, pasi qe shqyrtoj dhe analizoi shkresat e lendes gjeti se: 

ankesa eshte e bazuar 



Nga fotografia e ofruar si prove e cila gjenden ne shkresat e lendes shihet qarte se si 
posteri i kandidates se PDK-se per asamble komunale ne Ferizaj nga subjekti politik 
PDK Vjollca Musolli eshte i vendosur ne shenjen publike te trafikut, gje qe e bene 
pergjegjese subjektin politik PDK, veprime keto te cilat jane ne kundershtim me 
nenin 4.1 pika b) te Rregulles Zgjedhore 1112013 dhe nenin 33 pika b) te LZP-se, te 
cilat percaktojne veprimet e ndaluara nga ana e subjekteve politike gjate periudhes se 
fushates zgjedhore, qe ndalon vendosjen e pllakateve, posterave dhe njoftimeve ne 
shenjat pub like te trafikut. 

Per percaktimin e lartesise se gjobes te vendosur ne dispozitiv te ketij vendimi PZAP­
i, ka marre parasysh faktoret ne vij im: 

• Natyra e shkeljes dhe ndikimit te mundshem te saj ne procesin zgjedhor; 

• Shkallen dhe peshen e shkeljes; 

• Nese subjekti politik ka marre pjese ne zgjedhjet e meparshme, konsiderohet 
se kane qene te njoftuar me obligimet dhe pergjegjesit gjate pro<;esit te 
fushates; 

• Nese subjekti politik ka here shkelje te ligjeve zgjedhore ne fuqi ne keto 
zgjedhje apo ne zgjedhjet e meparshme ne Kosove si dhe 

• Shumen e fondeve te marra nga subjekti politik prej Buxhetit te Republikes se 
Kosoves, per zhvillimin e aktiviteteve te lidhura me fushaten zgjedhore. 

Ne pergjigje te ankeses nga subjekti politik PDK, perve<; thenieve se posteri i 
kandidates se PDK-se Vjoilca Musolli nuk i ka mbuluar shenjat publike te trafikut 
dhe se me te kuptuar se ai eshte i vendosur ne shtyllen e shenjes ai eshte 
hequr,subjekti politik PDK nuk ka ofruar asnje deshmi bindese dhe veprime konkrete 
per vertetimin e shkeljes se supozuar si<; kerkohet nga dispozita ligjore e nenit 32.6 te 
LZP-se. 

Andaj duke marr parasysh faktoret e cituar me !art per percaktimin e lartesise se 
gjobes PZAP-i vlereson se subjekti politik PDK edhe me pare ka perseritur shkeljen e 
natyres se njejte te shkeljes duke e thyer Kodin e Miresjelljes per subjektet politike, 
mbeshtetesit e tyre dhe kandidatet ne keto zgjedhje, shkelje per te cilen parashihet 
shqiptimi i denimit me gjobe. Andaj ne kuptim te nenit 3.2 te Rregulles 0112012 te 
PZAP-it dhe nenit 120 paragrafi 1 pika (c) dhe 115.1 te LZP-se, PZAP-i vendosi si 
ne dispozitiv te ketij vendimi. 

Paneli Zgjedhor per Ankesa dhe Parashtresa 
Anr. 193/2013 me daten 09.10.2013. 

PZAP nuk do t'i pranoje kerkesat per ri-apelim, sepse vendimet e tij do te konsiderbften~·si 
perfundimtare. Prandaj, sir,: parashihet ne Nenin 118.4 te LZP-se, ankesa ne Gjykaten Supreme te 
Kosoves mund te paraqitet brenda nje=etekater (24) oreve nga momenti i marrjes se vendimit nga 
PZAP-i, ne rast se gjoba e perfshire eshte me e larte sesa pesemije (5, 000) Euro ose ne rast se r;eshtja 
prek nje te drejte theme/ore. 


